
 

System Ymddygiad Ysgol Sant Curig 
 

Yn dilyn hyfforddiant Paul Dix ym mis Ionawr 2023, wnaeth y staff gytuno i weithredu 3 strategaeth – defnydd 
o 3 rheol syml, annog ymyddgiad bositif drwy frolio a dathlu y plant sydd yn dangos hynny, a’r defnydd 

o sgript ar gyfer disgyblion sydd yn herio y rheolau.  
 

Mae 3 rheol syml yn yr ysgol: 
I fod yn barchus 
I fod yn barod 

I fod yn ddiogel 
 

Dylai rhain fod yn weledol ymhob dosbarth. Mae yna bosteri gan blant yn cael eu harddangos o gwmpas yr ysgol. Mae 
angen cyfeirio at y rheolau wrth drafod ymddygiad gyda phlant  - mae ymddygiad annerbyniol yn torri un o’r rheolau yma 

a bydd canlyniad i hynny yn dilyn rhybudd.  
 

Cyfrifoldeb pawb drwy’r ysgol yw hyrwyddo’r math o ymddygiad rydym yn awyddus i weld a hynny 
gydag unrhyw oedran mewn unrhyw le drwy’r ysgol, nid yn unig o fewn ein dosbarthiadau. 

 
Er mwyn annog yr ymddygiad yma, mae angen i staff:  

• Arwain y disgyblion o fewn yr ysgol – aros tan eu bod yn barod i symud yn ddiogel ac atal y disgyblion 
rhag rhedeg.  Aros nes bod pawb yna cyn symud dosbarth neu grwp o blant, ni ddylai plant fod yn 
rhedeg er mwyn dal i fyny  

• Annog parch tuag at y Gymraeg a defnydd o’r Gymraeg ar bob adeg.  Peidio derbyn Saesneg 

• Lleihau bwrlwm er mwyn diogelwch e.e gadael un disgybl ar y tro i fynd i’r ty bach 

• Diogelu’r plant drwy leihau symud mewn ac allan o’r adeilad yn ystod amser chwarae a chinio drwy 
rybuddio plant i fynd a’r hyn sydd angen arnynt (cotiau / poteli) gan nad oes cyfle iddynt ddod ‘nol mewn  

• Annog disgyblion i gerdded ar y chwith bob tro er mwyn bod yn ddiogel  

• Annog y disgyblion i fod yn barod ar gyfer eu gwersi drwy fynd yn syth i’r dosbarth yn dilyn chwarae / 
cinio a pheth cyntaf yn y bore 

• Ofyn i’r disgyblion ddangos parch tuag at eiddo eraill a’r adeilad drwy godi unrhywbeth sydd ar y llawr 
neu drwy roi sbwriel yn y bin  

• Ofyn i’r disgyblion barchu offer yr ysgol drwy ofalu am offer dosbarth, rhoi caead ar bethau a chadw 
offer ar ddiwedd sesiwn neu ddiwrnod.  

• Ategu ein gwerthoedd ysgol fel rhan o’r negesuon wrth drafod ymddygiad e.e gonestrwydd – pa mor 
bwysig yw dweud y gwir am ddigwyddiad, peidio dweud celwydd am yr hyn mae athro arall wedi cytuno 
iddynt wneud. Mae hyn oll er mwyn diogelu y plant.   

• Annog disgyblion i gadw at y rheolau o ran peli / offer tu allan er mwyn sicrhau diogelwch  

• Annog y disgyblion i chwarae tu allan mewn ffordd sydd yn ddiogel  

• Sicrhau nad oes teganau o adref gan y plant tu allan er mwyn diogelwch  

• Barchu’r offer ymarfer corff drwy sicrhau nad yw plant yn mynd ag offer o’r stordy  
 

Mae cyrsiau hyfforddiant yn cael eu rhannu’n rheolaidd gyda staff ynghyd a sesiynau HMS ond os hoffech 
hyfforddiant ar agwedd penodol, plis dewch i rannu manylion yr hyfforddiant er mwyn i ni eich rhyddhau a’ch 
cefnogi i fynychu cyrsiau ble gallwn rannu yr arfer dda a syniadau ymysg ein gilydd.  
 

Caiff ymddygiad bositif ei annog a’i ddathlu trwy ddefnydd bwrdd brolio / arddangosfa 
‘dathlu disgyblion’, enwau ar fwrdd gwyn, sticeri, ar lafar, trwy wobrwyo amser euraidd. 

 
 



 
Canlyniad i dorri rheolau  
Mae hyrwyddo’r rheolau a defnydd o strategaethau adferol megis y sgript bob amser yn ddewis cyntaf cyn y 
defnydd o gerdiau a chanlyniad. Atgoffwch y plant o’r disgwyliadau ymddygiad gan ddefnyddio’r 3 rheol.  
 
Mae’r un rheolau i bawb, ond mae angen ystyried unrhyw anghenion dysgu ychwanegol wrth osod y 
canlyniad gaiff fwyaf o effaith i’r unigolyn. Mae’r camau isod yn addas ar gyfer mwyafrif ein disgyblion. 
 

 
Amser / lleoliad cerdiau oren / coch.  

• Cerdyn oren -  Lle bo’n bosib, tu allan mewn ardal tawel gyda chyfle i drafod gydag aelod o staff  

• Cerdyn coch – Dosbarth neu neuadd /stafell Mr Jones (ardal tawel heb gyfle i gymdeithasu gyda chyfle i 
drafod gydag aelod o staff neu i lenwi’r daflen myfyrio.) 

 
 
 
 
 
 
 

 
 
 
 

Ymddygiad Gradd 1 
Torri ar draws athrawon a phlant eraill, anwybyddu tasgau syml, gwastraffu amser, anghwrteisi, diffyg 
ymdrech gyda’r Gymraeg.  
 
Canlyniad Ymddygiad Gradd 1 
Rhybudd ar lafar (defnyddiwch rhai o syniadau’r sgript) ac yna os oes yna batrwm o ail adrodd, yna Cerdyn 
Melyn. Cerdyn Melyn yn golygu 2 funud yn ystod amser chwarae i fyfyrio ar ymddygiad.  

Ymddygiad Gradd 2 
Ymddygiad gradd 1 eto ar ôl cerdyn melyn, gweiddi allan yn y dosbarth, diffyg parch tuag athrawon, bod yn 
‘cheeky’, iaith anweddus, amharu ar addysg plant eraill.  
 
Canlyniad Ymddygiad Gradd 2  
Cerdyn Oren - 15 munud yn myfyrio amser chwarae, symud o fewn y dosbarth. 25%  allan o amser 
euraidd. Slip oren i fynd adre (neu sgwrs gyda’r rhieni lle mae angen esboniad o’r sefyllfa) 

Ymddygiad Gradd 3 
Ail adrodd ymddygiad gradd 2 ar ôl derbyn cerdyn oren, taflu gwrthrychau yn bwrpasol, brifo plentyn arall yn 
bwrpasol, difrodi eiddo rhywun arall, agwedd difrifol tuag at staff, iaith anweddus, iaith hiliol.    
 
Canlyniad Ymddygiad Gradd 3 
Cerdyn coch, nodyn adre i’r rhieni, 30 munud o amser myfyrio amser chwarae/cinio, 50% hefyd bant o 
amser euraidd.   
Plentyn i lenwi taflen myfyrio neu i drafod y digwyddiad, gydag aelod o staff  



 

Ysgol Sant Curig 
Taflen Amser i Feddwl. 

 
 

Enw: ___________________________________  Dosbarth: _______________________ 
 

Dewisiais i dorri reol: 
 

I fod yn barchus   

I fod yn barod   

I fod yn ddiogel   
 

Beth ddigwyddodd? 
 
 

Beth oedd yn mynd drwy eich meddwl? 
 
 

Sut oeddech chi’n teimlo? 
 
 

Pwy sydd wedi cael eu heffeithio gan hyn? 
 
 

Beth sydd angen digwydd nawr er mwyn i bethau gwella? 
 
 
 

Sylwad gan yr athro: 
 
 
 

 
Llofnod: ________________________________  Dyddiad: ________________________ 


